
DIKKE DEKEN
SNIJ DER OVER

Dat zokswat nog veur-
komt, tegenswoordeg: kerst-
verhoalen, dij nait goan over
vuurwaark en kruusreket-
ten; over voader, dij al joa-
ren n vrundin het en over
kinder, dij votlopen binnen
noar t JAT; ie heuren d'r
gain punk-meziek in en krie-
gen gain gifstaank in neuze,
zodat joen achtertoene of-
groaven worden mout. Al
worden Kerstdoagen bie t
Jjoar gruiner, in verhoalen kin
je der nog n dikke deken van
snij over leggen. Klokken lu-
den en zun liekt wel van
gold, as ie der n boukje over
open doun... t Kin bliekboar
nog en der binnen nog aal-
tied lu, dij dat lezen willen.

»,Gloria in excelsis Deo”.
Doar is gain woord Grunnens
bie en toch kwam t mie bekind
veur. k Haar t net ja lezen,
aan t enne van t zesde verhoal
in Jan J. Boers Knelusbouk-
je. ,,n Kerstverhoal’’ stait d'r
bie en doarom het t ook n stee
kregen in de nijste oetgoave
van stichten 't Grunneger
Bouk: ,,Grunneger Kerstver-
hoalen”. Eem veur Sunner-
kloas het Boer (wel ddns) t
eerste eksemploar oetlangd
aanNelStout-Smid. As ie aan
kedootjes onder Kersthoom
(nijmoods ja) dounis t hailen-
dal op tied.

Nel is ain van de schrievers
en het ook de ploatjes veurop en
bie twij verhoalen taikend. Dat
leste haar drokker der vergeten
bie te zetten. Vandoar, dat zai
dat eerste boukje bie wieze van
troostpries kregen het. Op om-
slag muik ze n keers, dij brandt.
Bie de twij verhoalen liekt we-
reld van binnen en van boeten
ook goud in odder.

Dat wil nait zeggen, dat aller-
wegen van ,gloria’’ sproake is.
,,t Gaait nait aaltied veur wind
en stroom’”’, zo hait bie veur-
beeld t daarde verhoal en doarin
is t misteg en kold en koom wie
(het snijt ook nog) in t zaiken-
hoes te lande. ,,t Is sfeervol, zo-
as ze dat in t Hollands zo mooi
zeggen kinnen”, schrift Gé

EEM WEGDREUMEN BIE VERHOALEN OET GRUNNEGER KERSTBOUKJE

Ze binnen der nog:

golden zunnestroalen...

Klatter din. Want in t zaiken-
hoes waiten ze van versieren, te-
gen Kerstdoagen.

Naagns beter as thoes en zo
wied komt t ook. t Enne van t
verhoal liekt goud en dat kin je
van de maiste zeggen in dit
boukje. Bie Gré van der Veen
lopt t nait zo mooi of en dat mit
ain in t eerste verhoal: ,, Twijde
kerstdag was Geertje dood. t
Keersie was haalf opbraand”.
Ja, dat binnen nou ainmoal van
dij dingen, dij in kinderhazzen-
tjes zitten blieven. Moar wieder
is t vree in t haart, wat joe aan t
enne blift.

Loat wie de leste regels moar
ais  bielangs goan. Henri
Wierth: ,,Dat gaait best zunder

lekker eten en doodmoakerij”
en ,,Hai is ons bruiertje en wie
binnen der slim wies mit”. Doar
is t Kerstkind ja ook al. Gé
Klatter: ,,Loave t din moar
weer perbaaiern” en , Mit n
haart dat overlopt van dank-
boarhaid”. Nies Sap-Akker-
man: ,,Boeten veraanderde de
wereld stoaregaan in n kerstko-
arde” en , Mit plezaaier kikt e
noar de lichies in de boom”’; in
verhoal drij: ,,En dou ging ze
zingend (met vree in t haart)
boudel oproemen en toavel
schoonmoaken”.

Hou ludt t
enne aal goud bie d’ aandern?
Dat binnen noa dij al nuimd
binnen M.T. Bakker-Boekel,
M. Franke-Luiken, Truus Ar-

bouw-Rozema, J.W. Zonder-
man, mit n Drijkeuningenlaid
van dij olle Westerwolmer J.H.
Neuteboom op leste bladziede.

Kiek dij leste regels moar ais
aan: ,Wat n gezegend kerst-
feest””; |, Dij hebben hom den
toch mor t gelok brocht”; ,,Zai
begriepen van mekoar, dat ze
meer gemain hebben as dat
z’ooit dochten’’; ,,Ze wazzen der
mit kerstdoagen aalmoal west’’;
,,Gebeurden der din toch nog
wondern?”’; |, Dommee haren ze
heur kind, n kindje dij echt van
heur zulm was’’; ,,De laifde zel
aaltied nummer ain blieven”.

Bie J.W. Zonderman komt n
Engelse vlaiger oet oorlogs-
doagen terogge bie Geeske om

nog veur de kerst te traauwen;
bie Jan J. Boer luden de klok-
ken (dij haar wie nog nait
heurd, moar doar binnen ze din)
t gelok noar Annie en Berend
tou: |, ,Golden zunnestroalen
streken langs de gerdienen, t
sloapkoamer in”. En din vertelt
(Gré van der Veen nog ainmoal t
verhoal van t kerstkind: t lutje
potje in d’staal.

n Seupele staal, dij haren ze

vrouger. Net as wiezen oet t 0os-
ten, geleerden haiten ze hier. Ze
brochten veur t lutje jong in
krubbe kedootjes mit: gold,
mirre en wierook. Ie mouten wel
aan kinder van tegenswoordeg
oetleggen, wat dat veurstelde,
Wel geft no wierook? Zo'n jong
zet ie toch n crossfietse bie de
waige...

En ie, as ollu, moar oetleggen,
wat vrouger aarm wezen wel be-
taikende. Jongse van tegens-
woordeg kennen doar allenneg
moar van dreumen. Net as Jo-
pie in t verhoal van Henri
Wierth. Dij dreumt mit Kerst,
dat e misshain, noa zien onge-
lok, weer lopen kin. Mit verhoa-
len oet dit boukje koom ie as
leesders ook n hail enne, as ie de
Kerstdoagen en de tied doar-
veur nait zo gelokkeg beleven
kinnen als de lu in t boukje. En
toch eem wegdreumen willen. Ik
maag lieden, dat de jongse boe-
ten joe dat plezaaier nait mit
heur vuurwaark (hail aans wat
:is wierook ) verknappen zel-
en...

,,Grunneger Kerstverhoa-
len”’, uitg. stichting t Grunne-
ger Bouk, 112 pgs., geb., prijs
f 12,50; druk Dekker & Huis-
man (Wildervank)

De dorpsdokter blift vertellen over vrouger

»Gain mooier boantje as
huusdokter op n dorp. Den be-
leef je nog ais wat!’’, zo weet
dokter Jan J. Boer zich van
zijn praktijk ,,op Alteveer’’ te
herinneren. Het verhaal over
Berend Brandholt dus en
Martje mit de gaalstainen,
met nog dertig andere opgeno-
men in het nieuwste boekje
van de actieve veurzitter van
ales woar mor Grunneger
veur staait.

De Veendammer geneesheer-
directeur is nog lang niet uitver-
teld over zijn belevenissen en
over wat hij tijdens zijn gangen
door de dorpen hoorde. Zoals
dat verhaal over Judith (de
naam van zijn kleindochter ove-
rigens...) van het Hoedmans-
meer, zo'n kleine tweehonderd
jaar geleden woar gebeurd. Ook
dat vertelt Jan J. Boer na in zijn

eigen woorden. Alsof-ie het ook
zelf beleefd had!

Je moet de dorpstypen er wel
bij zien: beeldende bijnamen
droegen ze. Knelus Knienekop,
mit zoveul snodde in de kop,
dat hij de titel aan het boekje
mocht geven. En dat veur zo'n
minliek kereltje! Knelis Kniep-
stuver, Sander Slik-om-snoet,
Slakke Jan (een heel mooi span,
die laatste twee), reken Knelus
Kirrel-mie d’r ook moar bie,
Graitjemui, revelkonten en een
eelske doomnee, ze zijn niet aan
de milde aandacht van de be-
handelende arts ontsnapt en ze

worden met liefde beschreven.

In die tijd was het leven op de
dorpen nog anders dan tegen-
woordig. Ziekte en dood waren
toen vaak de onderwerpen van
het gesprek van de dag en het
bezoek van de dokter deed er
het zijne toe. , Hest heurd...
Geessie het woater in t bloud!”
Een operatie was het schrik-
beeld, dat naar menigeens idee
boven het sterfbed hing. Ook
die trieste zaken passeren de re-
vue, van afstand door de schrij-
ver bezien met de glimlach van
de herinnering: ,,Wind verwon-
nert zok in t ekkelholt”.

Luchie, dij zo van pop-kon-
zerten huil, vindt zich terug in
een sprookje en Swier Brouke-
moa as een grode deftege me-
neer, n hail hoge ome, n hail be-
kinde geleerde en perfester, dij
toch de plaaggeesten uit zijn
jeugd niet rancuneus gezind is:
,»Wat kin t leven din mooi we-
zen, wondermooi!” En de
vreemde kostgangers, dij ons
Laimeneer op de wereld hin zet
het, horen daar gewoon bij.

Verhoaltjes om rustig te lezen
en ook om (gevoelvol) voor te
dragen. Succes verzekerd in ge-
zelschap, dat zich nog iets van

die tijd kan herinneren. Al blijft
het gevoel, dat het spelen van
het Largo van Héndel bij luiste-
raars zou moeten oproepen, wel
voorbehouden aan de schrijver,
die daarbij allesbehalve aan iets
droevigs moet denken. As jong
op n dorp vrouger, den beleefde
je wat!

,»Knelis Knienekop en dat-
teg aander verhoalen’’, door
dr. Jan J. Boer, uitg. Dekker
en Huisman (Wildervank),
110 pgs., geb., prijs f 12,90. De
verhalen zijn eerder in enkele
advertentiebladen  versche-

nen.




